
 

 

 

 

 

 
 

 

 

III CAMPIONATO GALEGO DA FORMACIÓN PROFESIONAL 

Introdución e obxectivos 
A Dirección Xeral de Educación, Formación Profesional e Innovación Educativa, da Consellería de 

Cultura, Educación e Ordenación Universitaria, da Xunta de Galicia, organiza o III Campionato 

Galego de Formación Profesional na especialidade de Cociña. 

 

Esta competición ten como obxectivos: 

- Pór en valor a calidade e o atractivo das ensinanzas de formación profesional da familia 

profesional de "Hostalaría e turismo" que se imparten nos centros da nosa comunidade 

autónoma. 

- Motivar o alumnado para a mellora da calidade da FP.  

- Recoñecer e estimular o labor do profesorado.  

- Potenciar as relacións dos centros nos que se imparten estas ensinanzas coas empresas deste 

sector. 

- Seleccionar a persoa competidora que represente a Galicia no skill de "Cociña" na 

Olimpíada de Formación Profesional SpainSkills 2015. 

 

Os ciclos formativos relacionados con esta competición son:  

- CS Dirección de cociña. 

- CM Cociña e gastronomía. 

 

Requisitos de participación 
- Cada centro presentará unha única persoa participante, que deberá ir na compaña dun 

profesor ou unha profesora que se comprometa a exercer o papel de titor ou titora. 

- As persoas competidoras deberán ter unha idade máxima de 21 anos o 31 de decembro de 

2014.  

- Deberase tamén estar matriculado/a nun ciclo formativo no curso 2014-2015. 

- Durante a competición realizaranse reportaxes fotográficas que se utilizarán para a difusión 

dos campionatos de formación profesional. As persoas participantes autorizan a utilización 

destas fotos e destes vídeos para tal fin. 

 

Inscrición 
A inscrición realizaraa o centro educativo, cubrindo a solicitude de inscrición e remitíndoa ao 

enderezo de correo electrónico sxfp@edu.xunta.es. Esta solicitude atópase na páxina web de 

www.edu.xunta.es/fp/galiciaskills,onde pode consultarse toda a información sobre o campionato. 

 

O prazo de inscrición finaliza o día 30 de abril. 
 

Lugar e data de celebración das probas 
A competición celebrarase no CIFP Paseo das Pontes, da Coruña, o 14 de outubro de 2014. 



 

 

Contidos das probas 
O proxecto da proba consiste unicamente no traballo práctico. 

Os coñecementos teóricos limítanse a aquilo que cumpra para levar a cabo o traballo práctico. 

 

A persoa concursante ten que realizar de xeito independente as tarefas seguintes: 

- Preparación, cociñado, realización e aliño de pratos de cociña. 

- Pratos de peixe ou carne. 

- Sobremesas quentes ou frías. 
 
As tarefas axeitadas son: 

- Dispoñibilidade de material. 

- Preparación de ingredientes e pratos. 

- Trinchado e aliño, limpeza e mantemento da zona de traballo limpa. 

- Preparación de materia prima e almacenamento axeitado dos alimentos. 

- Preparación dos utensilios de cociña necesarios. 

- Preparación e corte de verduras. 

- Corte e preparación de filetes de peixe. 

- Preparación de caldos, prebes, recheos, masas, pastas, adornos e decoracións. 

- Preparación de pratos de peixe. 

- Preparación de receitas. 

- Os ingredientes e as cantidades serán acordes coas tarefas requiridas en cada módulo. 

 

O proxecto elaborarase ao longo dunha mañá e organizado por módulos. Todos os módulos, as 

tarefas e as seccións estarán terminados na hora determinada para cada competidor/ora. 

As persoas concursantes dispoñen dun máximo de tempo para se familiarizar cos materiais e cos 

equipamentos. 

Os titores e as titoras non teñen autorización para falar cos/coas seus/súas concursantes durante a 

competición. 

 

As persoas participantes na competición de GaliciaSkills teñen dereito a un trato xusto e honesto 

durante a competición, nos seguintes termos: 

- As instrucións deberán ser claras e sen ambigüidades. 

- As táboas de puntuación non darán vantaxe a ningunha persoa. 

- As persoas participantes deberán presentar as elaboracións culinarias terminadas nos pratos 

que subministre a organización. Non poden achegar nin cristalaría nin louza propias. 
 

Materiais e ferramentas para achegar polas persoas participantes 
A indumentaria de traballo deberá cumprir as normas pertinentes. O uniforme de traballo achegarao 

cada concursante, así como as ferramentas necesarias. 

Estas ferramentas son de carácter persoal e, xa que logo, o coidado, a limpeza, o uso e a seguridade 

son responsabilidade de cada persoa competidora. 

A organización non se fará cargo en caso de extravíos, subtraccións, roturas nin deterioracións. 

 

Material persoal que deberán achegar as persoas concursantes: 
 



 

 

- Coitelo ceboleiro. 

- Coitelo de carniceiro. 

- Coitelo fileteador. 

- Coitelo de pan ou serra. 

- Puntilla. 

- Puntilla curva para tornear. 

- Coitelo xamoneiro. 

- Pelador. 

- Tesoira de peixe. 

- Chaira ou similar para afiar. 

- Espátulas varias. 

- Garfo tridente ou similar. 

- Pinzas varias. 

- Termómetros . 

- Desescamador de peixes. 

- Variñas de cociña. 

- Reladores de cociña. 

- Brochas. 

- Xogo de boquillas. 

- Xogo de cortapastas. 

- Manoplas de forno. 

- Moldes de silicona ou similares. 

- Pequenos utensilios como fío de bridar, moldes individuais, siliconas especiais, papeis, 

pinzas, etc. 

- Maletín protector para o traslado e a conservación desta ferramenta (con pechadura). 
 

Pequena maquinaria para uso individual: 
 

- Thermomix. 

- Batedor amasador ("kitchen" ou similar). 

- Soprete de gas. 

- Sifón con cargas. 

- Bascula de 1 kg. 

- Ronner. 

- Gastrovac. 

- Calquera outro utensilio de similares prestacións. 
 

Xurado 
Será o responsable da avaliación dos participantes e a súa decisión será inapelable. 

Estará constituído por don José Miguel García Silvarredonda, experto do skill de "Cociña" de 

Galicia, que será o presidente do xurado, ademais do profesorado da especialidade e representantes 

das empresas patrocinadoras, de ser o caso.  

Se algún membro do xurado é profesor ou profesora no centro onde curse os seus estudos algunha 

das persoas participantes, absterase de avaliala. 
 



 

 

Premios 
- A persoa competidora con maior puntuación obterá a medalla de ouro no skill de "Cociña" e 

representará a Comunidade Autónoma de Galicia na Olimpíada SpainSkills 2015. 

- Quen obteña a seguinte mellor puntuación en cada skill obterá a medalla de prata nesa 

especialidade e será suplente para representar a Galicia na Olimpíada SpainSkills 2015. 

- Os premios faranse públicos nun acto conxunto de entrega de premios e diplomas. 

- Se o considera oportuno o xurado, algún premio pode quedar deserto. 

- Todas as persoas competidoras recibirán un diploma que certifique a súa participación en 

GaliciaSkills 2014.  

 


